
HƏMİŞƏ MÜASİR ŞAİR

Azərbaycan ədəbiyyatı tarixində xüsusi və mühüm bir 
mərhələni təşkil edən, XX və XXI əsrin milli ədəbi-mə-
dəni mühitində müstəsna yer tutan, ədəbi-bədii prosesin 
istiqamətlənməsində və inkişafında əlamətdar rolu olan 
görkəmli ədəbi-tarixi və ictimai şəxsiyyətlərdən biri də şair, 
dramaturq, nasir, publisist, tərcüməçi kimi çoxcəhətli bir ya-
radıcılıq yolu keçən, özündən sonra olduqca maraqlı ədəbi 
irs qoyub gedən xalq şairi Nəbi Xəzridir.

Azərbaycan gerçəkliyinin ictimai-siyasi, mənə-
vi-psixoloji mənzərəsini, tariximizin bir çox olaylarını, 
insanlığın duyğu və düşüncələrini əks etdirən N.Xəzri 
ədəbiyyat və mədəniyyət tariximizdə öz işıqlı düşüncə 
və əməlləri ilə müasirlərinə və özündən sonrakı nəsil-
lərə əhəmiyyətli dərəcədə təsir etmiş görkəmli sənət-
kardır və şübhəsiz, Nəbi Xəzrinin yaradıcılığı sovet və 
müstəqillik dövrü Azərbaycan poeziyasının parlaq sə-
hifələrindən birini təşkil edir.  

Zərif duyğular, incə hisslər, aylı, günəşli, ulduzlu 
düşüncələr, sevgililəri öz sahilinə səsləyən mavi dəniz, 
üstündə mavi səma... bir sözlə, nə varsa, maviliyə bürün-
müş bir poeziya örnəyi... Rəngarəng hisslər, duyğular 



13

dünyasında poeziyanın mavi rəngi. Bu, məhəbbətin, işı-
ğın, dənizin rəngi idi və ünvanı Nəbi Xəzri şeiridir. Bu, 
son illərin, deyərdim bütün zamanların ictimai-siyasi, 
mənəvi-ruhi burulğanlarından  keçəcək mavi tülə bürün-
müş Nəbi Xəzri poeziyasının mavi şəfəqləridir…

Şahidi olduq: ictimai-siyasi iqlim dəyişdikcə şairlər 
də dəyişirdilər... Unuduldu ki, şairliyin ən ali mərtəbəsi 
zamanın axarınca getmək yox, bəlkə, Zamandan ucada 
durmaqdadır.   Nəbi Xəzri şeiri lap əvvəldən zamanın 
fövqündə dayana bildi:

 
        Şeir mənim üçün bir kainatdır,

Onun ulduzları, günəşləri var.
Şeir mənim üçün sirli həyatdır,
Onun öz sevinci, öz kədəri var.
 
“Hər kəs xoşbəxt olur öz diyarında,
Əzizdir əzəldən öz yerim, – dedim.
Kaş xalq ürəyinin fəzalarında
Orbitə çıxaydı bir şeirim”, – dedim.

“Tənqidimizin vicdanı!” adlandırılan akademik 
Məmməd Arif vaxtilə “Ucalıq, genişlik…” adlı məqalə-
sində bu sözləri yazmışdı: “Nəbi Xəzrinin öz poetik alə-
mi, məcazlar, bənzətmələr, bədii ifadələr aləmi vardır. Bu 
aləmi o özü yaratmışdır və ona sadiqdir. Bu poetik aləm 
çox zəngin mənəvi aləmin – ideyalar, fikirlər, hisslər alə-
minin gözəl bir inikas formasıdır. Şairin mənəvi dünya-

sını mən dörd kəlmə ilə ifadə edərdim: ucalıq, genişlik, 
təmizlik, gözəllik. Nəbi şeirimizə dağların vüqarını, zir-
vələrin ucalığını, dənizlərin genişliyini, baharın, qarın, 
çiçəklərin təmizliyini, insan qəlbinin, sevgisinin, insana 
inamın gözəlliyini gətirmişdir”.

Hələ məktəb illərindən şair olmaq istəyən Nəbi Xəzri 
“Günəş” adlı ilk ciddi şeirini 16 yaşında qələmə almışdı. 
Bu şeir sanki Günəş kimi onun yaradıcılıq yoluna işıq sa-
lır. 20 yaşında isə  bir müsamirədə gənc şairin oxuduğu 
şeir böyük ürək sahibi Səməd Vurğunun nəzərindən qaç-
mır, istedadını kəşf edir və onu təkidlə 1945-ci ildə Yazıçı-
lar İttifaqına üzvlüyə keçirir. “Çiçəklənən arzular” adlı ilk 
şeirlər kitabı 1950-ci ildə çap olunur. O, 1945–1947-ci il-
lərdə Azərbaycan Dövlət Universitetində, 1947–1949-cu 
illərdə Leninqrad Dövlət Universitetində, 1949–1952-ci 
illərdə Maksim Qorki adına Ədəbiyyat İnstitutunda ali 
təhsil almış, istedadına görə o dövrün Moskva və Ümu-
mittifaq ədəbi mühitində hər kəsə müyəssər olmayan bir 
tanıtım sahibi olmuşdur. Bakı, Abşeron torpağının ye-
tirməsi kimi Dənizi hədsiz sevdiyindən, xəzri küləyinin 
də insanlara dəniz ətrini bəxş etdiyinə görə 1958-ci ildə 
“Xəzri” təxəllüsü götürmüşdür. 

Nəbi Xəzri poeziyasında zamanın dilemması, zid-
diyyətləri və harmoniyası kamil şəkildə əksini tapırdı. 
Dünən və bu gün, tarixilik və müasirlik, ən ağrılı anlarda 
gələcəyə nikbin bağlılıq, ölümdə belə ölümsüzlük gör-
mək, kövrək, incə notlar, həssaslıq onun poeziyasının 
ruhunu təşkil edir. Başqa sözlə, Nəbi Xəzri Müstəqillik 
illərinin ağrılı keçid dövründə, ictimai-siyasi kataklizm-


